
ئارام سدیق

سەرەتا
یەكێك لەو بابەتە گرنگانەی كە تا ئێستا وەك پێویست لێكۆڵینەوەی لەسەر نەكراوە، چەمكی »شار«ە 
دەقی  ژیانی  لە  هەیە  تایبەتی  گرنگییەكی  چەمكە  ئەم  ئەگەرچی  كوردیدا.  گێڕانەوەی  تێكستی  لە 
گێڕانەوەییدا، بەو پێیەی )چیرۆك و رۆمان( بەرهەمی شارن. بۆیە زۆرجار گرێدراوی كێشە و رووداوە 

)شار( و )میتاشار(
لە رۆمانی )سوارەكان بە قاچاغ بووكیان 
گواستەوە(ی كاروان عومەر كاكە سوور  و 

دواڕۆژ کاروان كاكەسووردا

شارن  كۆمەڵایەتییەكانی  و  ئابووری  و  سیاسی 
نووسینی  هەوێنی  دەبنە  كە  تێمایانەی  ئەو  و 
وایە  لام  شارن.  بەرهەمی  گێڕانەوەیی،  دەقێكی 
و  نووسین  بەسەر  سەدەیەك  نزیكبوونەوەی  پاش 
بڵاوبوونەوەی یەكەم تێكستی گێڕانەوەیی كوردیدا 
)یەكەم چیرۆكی كوردی( چیتر پێویستمان بەوەیە 
هەڵوەستە لەسەر ئەم چەمكە گرنگەی پەیوەست 
نووسەران  بزانین  و  بكەین  گێڕانەوەوە  دنیای  بە 
چۆن ئەم چەمكەیان لەنێو تێكستەكانیاندا تەوزیف 
كردووە، یان ئەو جیاوازییانە چین لە بەكاربردنی 
چەمكی شارە لە نیوەی یەكەمی سەدەی بیست و 
بێگومان  دەكرێت؟  پێ  هەستی  دووەمیدا  نیوەی 
دەكرێت بەدوای زۆر لایەن و بواری تری ئەم چەمكە 

لەنێو دەقی گێڕانەوەیی كوردیدا بگەڕێین.
وێنەی  باسكردنی  لە  مونیف(  )عەبدولڕەحمان 
»شار«دا لە رۆمانی عەرەبیدا، ددان بەوەدا دەنێت 
كە هێشتا لێڵ و تەمومژاوییە، چونكە تێكەڵەیەكە 
جومگە  نە  و  رەتكردنەوە  هەڵویستی  و  گوند  لە 
ئەدگارە  دیاردانەی  ئەو  نە  و  راستەقینەكانی 
مەبەستمە  لێرەدا  دەكەن.  دروست  بنەڕەتییەكانی 
ئەگەر ئەمە وێنەی )شار( بێت لە رۆمانی عەرەبیدا، 
كە خاوەنی مێژوویەكی درێژترە لە رۆمانی كوردی و 
خاوەنی خەڵاتی )نۆبڵ(ێكی ئەدەبە، دەبێت وێنەی 
بێت؟  ئاستێكدا  چ  لە  كوردیدا  رۆمانی  لە  )شار( 
بێگومان وەڵامی ئەم پرسیارە تا ڕادەیەك ئەستەمە 
ئەوە  پێیەی  بەو  بدۆزرێتەوە.  نووسینەدا  لەم 
باسێكی تایبەت و تێروتەسەلی دەوێت و پێویستیش 
یان  رۆمانەكان،  دەكات )لێكۆڵەر( سەرجەم  بەوە 
ئەمەم  من  كە  خوێندبێتەوە،  زۆربەیانی  كەم  لانی 
لە  نووسینە  ئەم  بۆیە  نەڕەخساوە.  بۆ  ئێستا  تا 

و  دەدوێت  گرنگە  بابەتە  ئەم  بچووكی  لایەنێكی 
ئاوڕ لە بەكاربردنی چەمكی )شار( لای یەكێك لە 
چیرۆكنووسەكانی دوای راپەڕین دەداتەوە و تەنها 
قسە لەسەر یەك بەرهەمی ئەو نووسەرەش دەكات.
قسەكردن  بۆ  تەرخانە  نووسینە  ئەم  بەگشتی 
لەنێو  ڕادەیەك  تا  شتانەی  لەو  یەكێك  لەسەر 
نووسینەكانی كارواندا شاراوەیە، یان قسەی لەسەر 
نەكراوە، ئەویش چەمكی )شار(ە لە بەرهەمەكانی 
ئەم نووسەرەدا و بەتایبەت لە رۆمانی )سوارەكان 
پێویستی  گواستەوە(دا،  بووكیان  قاچاغ  بە 
بەوەیە بخرێتە بەر باس و شیكردنەوە. هەر بۆیە 
و  چەمكە  ئەم  لەسەر  قسەكردن  بۆ  نووسینەكەم 
ئەزموونی  لەسەر  كورتیش  قسەكردنێكی  هاوكات 
دەبێت  كردووە.  تەرخان  كاروان  چیرۆكنووسیی 
هاوبەشی  بە  رۆمانەی  ئەم  كاروان  بڵێم،  ئەوەش 

لەگەڵ )دوارۆژ(ی كوڕیدا نووسیوە.

كاروان لە رابردوو و ئێستادا 
تێكستەكانی  دەتوانرێت  شتانەی  لەو  یەكێك 
نێو  لە  كاركردنییەتی  بناسرێتەوە،  پێ  كاروانی 
یادەوەریدا. بەشێوەیەك بەشێكی هەرە زۆری رۆمان 
و چیرۆكەكانی لەسەر یادەروەری بونیادنراوە. ئەمە 
بەسەر  بوو  ئاسكێك  )منداڵیم  كتێبی  لە  بێجگە 
ئەم  كە  دەكرد(،  بازبازێنی  پەلكەزێڕینەكاندا 
یادەوەرییەكانی  گێڕانەوەی  بۆ  تەرخانە  كتێبەش 
ئەم  كاروان  ئەگەر  رەنگە  نووسەرە.  ئەم  منداڵیی 
لەو  رووداوانەی  ئەو  تەواوی  نەنووسیایە،  كتێبەی 
كتێبەدا بوونیان هەیە بە جۆری تر لە بەرهەمەكانی 

نووسەردا رەنگدانەوەی هەبوایە.
كاروان توانیی لەگەڵ هەریەك لە )عەتا محەمەد، 

چەند  و  نەهایی(  عەتا  و  فەلاح  كاكەی  ئارام 
دوای  دەنگێكی  وەكو  تردا،  چیرۆكنووسێكی 
ببێتە  و  دەربكەوێت  كوردی  چیرۆكی  راپەڕینی 
خاوەنی ئەزموونی چیرۆكنووسیی تایبەت بە خۆی، 
كە زیادەڕەوی نییە بڵێین بەبێ‌ بوونی ناوی كاروان 
دەتوانین  لێرەوە  واتە  دەناسرێنەوە،  چیرۆكەكانی 
بڵێین كاروان توانیی لە رابردوو و ئێستاشدا ئامادەیی 
بەڵام  كوردیدا،  گێڕانەوەی  دنیای  لەنێو  هەبێت 
كاروان  خوێنەرێكی  وەكو  من  پرسیاری سەرەكیی 
لە ئێستا تەنها لە رابردوو ئێستادا كورت نابێتەوە، 
ئایا  كاروانە.  نووسینی  ئەزموونی  ئایندەی  بەڵكو 
ئەو ئایندەیە درێژكراوەی ئەو »رابردوو و ئێستا«یە 
بۆ  هەگبەدایە  لە  تری  چیی  كاروان  یان  دەبێت، 
خوێنەرانی بخاتەڕوو؟. بێگومان مەبەست لە )چیی 
تری لە هەگبەدایە( ئەو خاڵەیە، كە كاروان توانیی 
پێشكەش  گێڕانەوەییدا  دەقی  لەگەڵ  ئەزموونێك 
و  تایبەتمەند  ئەزموونێكی  رادەیەكیش  تا  و  بكات 
سەركەوتووبێت )لەگەڵ ئەوەی تێبینیشی لەسەرە(. 
بەڵام ئەم ئەزموونە لای كاروان جێی خۆی گرت و من 
لام وایە ئەگەر كاروان هەر لەسەر یادەوەرییەكانی 
نەفەس  هەمان  بە  داهاتووی  تێكستەكانی  و  بژی 
جاڕی  ئەوا  خوێنەر،  بەردەم  بخاتە  كاركردنەوە  و 
مەرگی خۆی دەدات. بۆیە ئەگەر هەگبەكەی كاروان 
لە  كە  بێت،  ئەزموونە  ئەو  دووبارەكردنەوەی  هەر 
پێشتردا بینراون، داهاتوویەك بۆ ئەم چیرۆكنووسە 
بەدوای  بەردەوام  خوێنەر  چونكە  نابینرێت، 

ئەزموونی تازەی چیرۆكنووسەوەیە.
رەنگە لێرەدا پێویست بێت نموونەیەك باس بكەم. 
لە  خۆی  كە  نووسەرانەیە  لەو  پاموك(  )ئۆرهان 
نۆبڵەكەی  وەرگرتنی  دوای  كە  چاوپێكەوتنێكدا، 

بەرچاوم كەوت دەڵێت: نامەوێت بە هەمان شێوەی 
گێڕانەوە لە دوو كاری رۆمانمدا كار بكەم و شێوازی 
گێڕانەوە و كاركردنی هەموو رۆمانەكانم لە یەكتری 
لەسەر  پامۆك  نەبوونی  بەردەوام  بێگومان  جیایە. 
پەیوەندیی  بەشێكی  گێڕانەوە،  شێوازی  یەك 
پێی  شێوازانەی  لەو  نەكردووەیە  خۆدووبارە  بە 
گێڕانەوەی  شێوازی  نابینین  هەربۆیە  دەگێڕێتەوە، 
یان  بچێت،  )بەفر(  لە  سپی(  )قەڵای  رۆمانی 
سوورە(  من  )ناوی  لە  پاكیزەیی(  )مۆزەخانەی 
بچێت. بۆیە )كاروان(ی ئایندە ئەوكاتە لای خوێنەر 
بەردەوامی بەخۆی دەدات، كە لە رابردوو و ئێستا 
ئەزموونێكی  بە  بێت  )كاروان(ێك  بەڵكو  نەچێت، 
نێو  لە  تازە  دنیای  و  تازە  حیكایەتی  و  نوێوە 

گێڕانەوەی كوردیدا بخولقێنێت.
بكەم،  بۆ  ئاماژەی  لێرەدا  دەمەوێت  تر  خاڵێكی 
ئەم  پێیەی  بەو  نووسەریی(یە.  )دوو  نووسینی 
رۆمانە )مەبەست لە سوارەكان بە قاچاغ بووكیان 
گواستەوەیە( ناوی دوو نووسەری هەڵگرتووە، كە 
)كاروان كاكە سوور( و )دوارۆژ(ی كوڕیەتی. من 
باوەڕ بەوە بكەم كە ئەم تێكستە  ناتوانم  هەرگیز 
لە  و  بێت  نووسەر  دوو  بیركردنەوەی  بەرئەنجامی 
خەیاڵدانی دوو مرۆڤەوە هاتبێتە دەرەوە. هەرچەند 
كە  دەكات  لەوە  باس  پێشەكییەكەیدا  لە  كاروان 
بەڵام  كوڕیەتی.  )دوارۆژ(ی  بیرۆكەی  رۆمانەكە 
ئاماژە بەوە ناكات ئایا ئەو دەستی لە نووسینیدا 
هەبووە یان نا؟ هەروەها ئەو بەشانە كامانەن كە 
بەرهەمی بیركردنەوەی دوارۆژن؟ بەهەرحاڵ رەنگە 
بێت،  تێدا  نامەنتیقی  لە  بەشێك  پرسیارانە  ئەم 
بەڵام ئەم پرسیارانە لەوكاتەوە لام دروست بوو، كە 
هەست ناكرێت كۆی رۆمانەكە  لە خەیاڵدانی دوو 

یەكێك لەو شتانەی دەتوانرێت تێكستەكانی كاروانی 
پێ بناسرێتەوە، كاركردنییەتی لە نێو یادەوەریدا

ئەگەر 
بگەڕێینەوە 
بۆ مێژووی 
شار دەبینین 
سەرەتاكانی 
ژیانی مرۆڤ 
ژیانێكی 
كۆچەرییانە 
بووە و یەكەمین 
گروپێك كە 
لە شوێنێكی 
دیاریكراودا 
نیشتەجێبوون، 
مردووەكان بوون 
و گۆڕستان 
یەكەم شوێنی 
نیشتەجێبوونی 
ئینسان بووە. 
هەر بۆیە بە 
بەراورد لەگەڵ 
ژیانی مرۆڤ 
شارەكان 
تەمەنێكی 
كورتیان هەیە

كەسەوە هاتبنە دەرەوە. هەروەها فەزای گێڕانەوە 
و دنیای تایبەتمەندی كاروان بەتەواوی بەسەر ئەم 
تر  كەسێكی  ناكرێت  هەست  بۆیە  زاڵە.  رۆمانەدا 
دەستی لە نەخشاندنی رووداوەكان و كاراكتەرسازی 
هەروەها من  هەبووبێت.  گێڕانەوەكەدا  و چۆنێتیی 
بڕوام بەوە نییە دەقێكی گێڕانەوەیی وەكو رۆمان 
كەسێك  دەكرێت  بینووسن.  بتوانن  كەس  دوو 
تەكنیكی  لایەنی  بەڵام  بنووسیت،  رووداوەكان 
ئەم  بسپێرێت.  تر  كەسێكی  بە  رێكخستنەكەی  و 
بڕوایەشم لەوەوە سەرچاوەی گرتووە، كە نووسینی 
بەتایبەتی  رۆمان  و  گشتی  بە  گێڕانەوەیی  دەقی 

كارێكی فەردانەیە، نەك كارێكی پێكەوەیی. 

شار چییە؟
نێو  رۆچێتە  كەمێك  نووسینە  ئەم  ئەوەی  بۆ 
بگەڕێینەوە  بەوەیە  پێویستی  )شار(ەوە،  چەمكی 
پەیدابوونی  مێژووی  هاوكات  و  پێناسەكەی  بۆ 
شار، هەر لێرەوە دەكرێت لە هۆكاری دروستبوونی 
شارەكان بپرسین و بەدوای وەڵامی ئەو پرسیارەشدا 
بگەڕێین. بێگومان كۆی ئەم شتانەی لێرەدا بەدوایدا 
دەگەڕێین پەیوەندییەكی راستەوخۆی بە رۆمانەكەی 

كاروان و دواڕۆژەوە هەیە.
دەبینین  شار  مێژووی  بۆ  بگەڕێینەوە  ئەگەر 
سەرەتاكانی ژیانی مرۆڤ ژیانێكی كۆچەرییانە بووە 
دیاریكراودا  شوێنێكی  لە  كە  گروپێك  یەكەمین  و 
نیشتەجێبوون، مردووەكان بوون و گۆڕستان یەكەم 
شوێنی نیشتەجێبوونی ئینسان بووە. هەر بۆیە بە 
تەمەنێكی  شارەكان  مرۆڤ  ژیانی  لەگەڵ  بەراورد 
جیهان  شارەكانی  سەرەتاییترین  و  هەیە  كورتیان 
بوون.  دروست  لەمەوبەر  ساڵ   )5500( نزیكەی 

لە  مرۆڤ  ئەندازیاریی  ئەزموونی  یەكەم  هەروەها 
لەوێوەش  هەر  و  دەركەوتووە  ئەشكەوتەكاندا 
لە  هەندێك  وێنە.  دەبێتە  مرۆڤ  خەیاڵەكانی 
كە  دەڵێن،  رایزمەن  وەك  شار،  كۆمەڵناسانی 
تریش  تاقمێكی  نازانن،  شار  دەركەوتنی  هۆكاری 
باوەڕەن، كە دەركەوتنی شار بەشێك  لەسەر ئەو 
بووە لە گەشەی كۆمەڵایەتی كە دوای ئەوەی مرۆڤ 
لە قۆناغی ئابووری ، ژیاری تێپەڕی  و زیاتر دەست 
شار  دروستكردنی  و  سروشتدا  بەسەر  دەگرێت 
ئامادە دەبێت، واتە توانای دروستكردنی سروشتی 
بۆ  بێت  هەرچۆنێك  دەست.  دەگرێتە  كۆمەڵایەتی 
دەركەوتنی شار مرۆڤ پێویستە قۆناغی سەرەتایی 
مرۆڤ  گرێدراوی  و  تێپەڕێت  مانەوەدا  ململانێی 
هەروەها  بووەتەوە.  كەم  رێژەیی  بەشێوەیەكی 
یەكەمین  دروستبوونی  كۆمەڵناسان  لە  بەشێك 
شارەكان بۆ )3500( ساڵ پێش زایین دەگەڕێننەوە، 
دیجلەو  بەپیتەكانی  دۆڵە  لە  میزۆپۆتامیا  لە  كە 
فوراتدا و شارگەلێكی وەكو )كیش، ئوور، لاگاش، 
بوون.  دروست  نەینەوا(  و  سۆمەر  ئاشوور،  بابل، 
هەروەها دروستبوونی شارەكانی یۆنان و رۆم نوێترن 

و بۆ )300-400( ساڵ پێش زاین دەگەڕێنەوە.
شیاوبێت  رەنگە  شارەكان،  دروستبوونی  پاش 
بپرسین مرۆڤ بۆ شارەكانی دروستكرد؟ ئایا بەهۆی 
ئەوەوە بوو كە لە گوندەكاندا جێگەی نەدەبووەوە، 
ئارام بگرێت و  یان بۆ ئەوەی چیتر لە شوێنێكدا 
لە ژیانی كۆچەری رزگاری بێت؟. یان فراوانبوونی 
بیركردنەوە و چالاكییە عەقڵییەكانی دروستبوونی 

شارەكانی لێكەوتەوە. 
ئەزموونە  كە  شوێنە  یەكەمین  شار  بێگومان 
داهاتوو  نەوەكانی  و  كۆدەبێتەوە  تێدا  مرۆییەكانی 

دەتوانن سوودی لێ وەربگرن و هەندێكجار بەشێك 
تریان پەرەی  ئاكارانەیان دەگۆڕی و بەشێكی  لەو 
شارەكانی  یەكەمین  دەبینین  بۆیە  هەر  پێدەدرا، 
جیهان لەو ناوچانەدا دروست بوون، كە نەك تەنها 
لە رووی جوگرافییەوە بە بایەخن، بەڵكو لە بواری 
هاتوچۆ و گواستنەوەشدا لەبارن. هەروەها شار بە 
جۆراوجۆر  نەتەوەی  لە  گوندەكانەوە  پێچەوانەی 
پێكهاتووە و یەكپارچەیی زەینی لاواز دەبێت و بەرە 
بەرە كەسایەتییە جۆراوجۆرەكان لە شاردا دروست 
شارەكان  دروستبوونی  هۆكاری  بەگشتی  دەبن. 
بیركردنەوە  فراوانبوونی  دەكرێت  و  جۆراوجۆرە 
عەقڵییەتی  دروستبوونی  و  مرۆڤ  چالاكیی  و 
خۆبەڕێوەبردن و بیركردنەوە لە دانانی سیستمێكی 
بەڕێوەبردن هۆكاری دروستبوونی شارەكان بووبێت. 
قۆناغی  لە  مرۆڤ  پەڕینەوەی  لە  بێجگە  ئەمە 
جیا  ناوچەی  لە  نیشتەجێبوونی  بۆ  كۆچەرییەوە 

جیا و دیاریكراودا. 
بێگومان قسەكردن لەسەر چەمكی )شار( یەكێكە 
لە پڕكێشەترین چەمكەكان، بەو پێیەی پەیوەستە 
ئەم  بۆ  جۆربەجۆرەكانەوە  كولتوورە  تەفسیری  بە 
چەمكە. هەربۆیە )شار( وەكو چەمكێكی فرە رەهەند 
و فرە پێناسە دێتە ئەژمار، كە پێدەچێت ئەمەش 
لەوێوە سەرچاوەی گرتبێت، كە بۆ پێناسەی ئەم 
چەمكە كۆمەڵناسان رای جیاوازیان هەیە و لە هەر 
قۆناغە و جۆرێك پێناسە خراوەتەڕوو. بۆ نموونە 
شارە سەرەتاییەكان هەڵگری جۆرێك لە پێناسەن، 
تەنها شوێنی  كە  دەبێتەوە،  كورت  لەوەدا  ئەویش 
جێگیربوونی مرۆڤەكان بووە بۆ دابینكردنی بژێوییە 
هەروەها  نەوەكانیان.  و  خۆیان  بۆ  سەرەتاییەكان 
فۆرمێكی  كە  یۆنان  )دەوڵەتشار(ی  پێناسەی 

پێناسەی  هەڵگری  بووە  شار  پێشكەوتووتری 
خاوەنی  زۆر  ڕادەیەكی  تا  تاك  پێیەی  بەو  ترە 
سیستمێكی  و  بووە  خۆی  ئازادانەی  بیركردنەوەی 

سیاسیی بەڕێوەبردنی هەبووە. 
لە كۆنەوە  تایبەتمەندییانەی شارەكان  لەو  یەكێك 
هەربۆیە  بووە.  سیاسی  روویەكی  هەیانبووە 
سەردەمی  سەرەتای  مێژوو  بواری  شارەزایانی 
سیاسەتی شار دەگەڕێننەوە بۆ زەمانی )سۆلۆن(، 
كە یەكێك بووە لە حەوت حەكیمەكەی یۆنانی كۆن 
و لە كۆتایی سەدەی حەوتەم و سەرەتای سەدەی 
شەشەمی پێش زایین ژیاوە. لەو سەردەمەدا خولگەی 
سیاسەت و میحوەری سەرنج لە ئەندێشەی سیاسیدا 
شتێك بووە پێی وتراوە )شار(، كە ماناكەی لەگەڵ 
ئەم وشەی ئێمە لە ئێستادا دەمانەوێت جیاوازییەكی 

بنچینەیی هەیە. 
)شار( لە روانگەی یۆنانییەكانەوە باری سیاسی و 
مەعنەویی هەیە و پێناسەی ئەو مرۆڤانە دەردەچێت 
كە تێیدا ژیاون. رەسەنێتی بۆ )شار( و تاك بەشێكە 
لە دەروونی شار. بەمانایەكی تر مرۆڤێتیی مرۆڤ 
بوونی  لە هەناوی شاردا بەدی دێت و بە كرداری 
هەیە. دەبێت ئەوەش بڵێین، كە شارەكانی یۆنان 
یەكەی  خاوەنی  و  بوون  سەربەخۆ  نیمچە  شاری 
بەڕێوەبردنی سەربەخۆ بوون. بۆیە دەكرێت لێرەوە لە 
پێناسەی )شار(دا بڵێین: ئەو ناوچە جوگرافییەیە، 
خۆژیاندنی  و  نیشتەجێبوون  شوێنی  بۆتە  كە 
نەتەوەی  تیرەو  و  رەگەز  و  رەنگ  بە  مرۆڤەكان، 
جیاوازەوە و سەرجەمیان ملكەچی كۆمەڵێك یاسا 
و  ئابووریین  و  سیاسی  و  كۆمەڵایەتی  بڕیاری  و 
بەردەوام لە هەوڵی  پەرەپێدان و گەشەپێكردنیدان 
هاوكات  جۆرەكاندا.  بە  جۆر  بوارە  سەرجەم  لە 

)شار( لە روانگەی یۆنانییەكانەوە باری سیاسی و 
مەعنەویی هەیە و پێناسەی ئەو مرۆڤانە دەردەچێت 
كە تێیدا ژیاون

قسەكردن 
لەسەر چەمكی 
)شار( یەكێكە 
لە پڕكێشەترین 
چەمكەكان، بەو 
پێیەی پەیوەستە 
بە تەفسیری 
كولتوورە 
جۆربەجۆرەكانەوە 
بۆ ئەم چەمكە. 
هەربۆیە )شار( 
وەكو چەمكێكی 
فرە رەهەند و 
فرە پێناسە 
دێتە ئەژمار، 
كە پێدەچێت 
ئەمەش لەوێوە 
سەرچاوەی 
گرتبێت، كە 
بۆ پێناسەی 
ئەم چەمكە 
كۆمەڵناسان رای 
جیاوازیان هەیە و 
لە هەر قۆناغە و 
جۆرێك پێناسە 
خراوەتەڕوو

شار،  كۆمەڵناسیی  بواری  شارەزایانی  رای  بەپێی 
)شار( ناوچەیەكی جوگرافییە كە تێیدا پێكهاتەی 
قۆناغێك،  گەیشتووەتە  بەڕێوەبەرایەتی  سیاسی، 
كە دەتوانێت سیستمی بەرهەمهێنان، دابەشكردن، 

ئاڵوگۆڕكردن بخولقێنێت. 
شارە  مێژووی  لە  ئاوڕ  دەكرێت  لێرەدا  بێگومان 
پێیەی  بەو  بەڵام  بدەینەوە،  كوردییەكانیش 
لەسەر  قسەكردن  بۆ  نییە  تەرخان  نووسینەكە 
چەمكی شار بە گشتی، بۆیە ئەو باسە لێرەدا جێی 
شارە  كە  ئەوەیە  گرنگە  ئەوەی  بەڵام  نابێتەوە، 
سیاسییە  دەسەڵاتە  بەرئەنجانی  لە  كوردییەكان 
لۆكاڵییەكانی میرە كوردەكانەوە دروست بوون و بە 
حوكمی ژێردەستەیی نەتەوەی كوردیش پێدەچێت 
دەسەڵاتە  لەلایەن  كوردنیش  شاری  هەندێك 
داگیركەرەكانەوە دروست كرابن بە مەرامی سیاسی 
و ئابووری. لێرەدا پێم باش نییە لەوە زیاتر لەسەر 

چەمكی )شار( بوەستم.

شار لە رۆمانی كوردیدا
من لەم بەشەدا نامەوێت )بە وردی( لەسەر چەمكی 
تەنها  بەڵكو  كوردیدا،  رۆمانی  لە  بوەستم  )شار( 
و  بوون  بە  بدەم  تیژتێپەر  ئاماژەیەكی  دەمەوێت 
ئامادەیی شار لە چەند تێكستێكی دیاری ئەدەبی 
سەیری  سەرنجەوە  بە  ئەگەر  كوردیدا.  گێڕانەوەی 
بكەین،  كوردی  گێڕانەوەیی  دەقی  سەرەتاكانی 
بەتایبەت لەم بەشەی هەرێمی كوردستان، دەبینین 
مەسەلەی  خەوما،  )لە  چیرۆكی  سێ‌  هەر  لە 
ئامادەیی  شار  خەیاڵییەكە(دا  حكومەتە  ویژدان.. 
چیرۆكانەدا  لەو  تێمایانەی  ئەو  پێیەی  بەو  هەیە. 
بەرجەستەكراون و هەر یەكە لە )جەمیل سائیب و 

ئەحمەد موختار جاف و زێوەر( پەنایان بۆ بردووە 
بوون.  كوردی  شارستانیی  ژیانی  بەرجەستەكەری 
هەرسێ‌ نووسەریش كوڕی شار بوون و بەشێكی زۆر 
ژیانیان، یان هەموو ژیانیان هەر لە شاردا بەسەر 
ئەوروپا  لە  چۆن  بڵێین،  دەتوانین  واتە  بردووە، 
لەگەڵ  كوردستانیش  لە  شارە،  بەرهەمی  رۆمان 
كوردی  گێڕانەوەیی  ئەدەبی  شاردا  دروستبوونی 

گەشەی كردووە.
بۆ  بێت  باش  نموونەیەكی  سەرەوە  ئەمەی  رەنگە 
چەمكێكی  وەكو  )شار(  ئامادەیی  و  بەكاربردن 
كوردیدا.  گێڕانەوەیی  تێكستی  لە  مۆدێرن  دنیای 
بەڵام لە پاش ئەم هەوڵانەی لە سەرەوە خرانەڕوو، 
لە رۆمانی )ژانی گەل(دا دیسان  )برایم ئەحمەد( 
رووداوەكان لەنێو شاردا  خولقاندووە و  لەو رۆمانەدا 
بوونی  كە  دەكەوێت،  بەدەر  شار  تری  روویەكی 
كە  دەردەكەوێت  شاردا  لە  مەدەنییە  جوڵەیەكی 
ئەو جوڵەیەش )خۆپیشاندان(ە. هاوكات لە پاش 
لە  تر  یەكێكی  ئەحمەد(ەوە  )برایم  هەوڵەی  ئەو 
تێكستە دیارەكانی نێو ئەدەبی گێڕانەوەی كوردی، 
هەر  رۆمانە  ئەم  عارفە.  حسێن  )شار(ی  رۆمانی 
بەرجەستە  خوێنەر  لای  ئەوە  ناونیشانەكەیەوە  لە 
شارێكدا  لەنێو  رووداوەكانی  نووسەر  كە  دەكات، 
خولقانووە و باس لە كێشە كۆمەڵایەتی و سیاسی 
دواجار  كە  دەكات،  شار  نێو  ئابوورییەكانی  و 
دەبێت.  تاك  لەسەرە  رەنگدانەوەیان  كێشانە  ئەم 
هەربۆیە نووسەر بەشی هەرە زۆری رووداوەكانی ئەو 
رۆمانە و كاراكتەرەكانی لەنێو شاردا خولقاندووە و 
بەركەوتەی ئەو كاراكتەرانەش زیاتر لەنێو شاردایە.
و  چیرۆكنووس  لە  یەكێك  راپەڕینیش  پاش  لە 
چەمكێكی  وەكو  )شار(  كە  دیارەكان  رۆمانووسە 

)عەتا  تێكستەكانیدا  لە  هەیە  رەنگدانەوەی  دیار 
محەمەد(ە. ئەم نووسەرە بەشی هەرەزۆری رووداوە 
شاری  لەنێو  تێكستەكانی  نێو  ئەفرێنراوەكانی 
دەتوانین  كە  تردایە،  شاری  چەندین  و  سلێمانی 
وەربگرین،  بەرهەمەكانی  دیاری  هەرە  نموونەی 
رۆمانەدا  لەم  خوێن(ە.  )گێلاسی  رۆمانی  كە 
شاری سلێمانی سەنتەری رووداوەكانە و دەتوانین 
ئامادەبوونێكی  تێكستەدا  لەم  شار  بڵێین چەمكی 
كۆمەڵایەتی و سیاسی و ئابووریی هەیە، كە خوێنەر 
لە  هەروەها  دەكەوێت،  رەهەند  فرە  شارێكی  بەر 
و  ئێرانییەكان  پیاوە  )خەونی  رۆمانی  هەردوو 
كەوتنی بۆرە قەڵا لە حیكایەتێكی كۆندا(ی »ماردین 
و  بەرجەستە  ئامادەبوونێكی  شار  ئیبراهیم«یشدا 
دیارە و سەنگی خۆی لەنێو رووداوە ئەفرێنراوەكانی 

تێكستەكەدا هەیە.
دوارۆژ  و  كاكەسوور  )كاروان  لای  شار  چەمكی 
كاروان( لە رۆمانی )سوارەكان بە قاچاغ بووكیان 
پێشوو  كارەكانی  هەموو  لە  زیاتر  گواستەوە(دا 
دەكەوێتە بەر قسە لەسەركردن و زیاتر رەنگدانەوەی 
كاراكتەرەكاندا  دنیابینیی  و  تێكستەكە  لەنێو 
هەیە. بۆیە لە بەشەكانی دواتردا بە وردی لەسەر 

بەكاربردنی ئەم چەمكە لای كاروان دەوەستم. 

سلێمانی، لە نێوان )شار( و )میتاشار(دا
كە  ئەوەیە  بەشەدا  لەم  من  سەرەكیی  پرسیاری 
ئایا سلێمانی )شار(ە یان )میتاشار(، ئەگەر شارە 
كامانەن ئەو تایبەتمەندییانەی سلێمانیی كردووەتە 
یانەی  و  مزگەوت  و  خوێندنگە  بوونی  ئایا  شار؟. 
وەرزشی و كۆمەڵایەتی و بوونی سینەما و تەلاری 
بڵند، یان پاشخانی رۆشنبیری و مەعریفیی تاكەكانی 

كۆمەڵایەتییەكان،  و  ئابووری  و  سیاسی  جوڵە  و 
سلێمانی دەكاتە شار؟ بەڵام ئایا سلێمانی شارە، 

یان )میتاشار(؟.
روونكردنەوە  كەمێك  بێت  پێویست  لێرەدا  رەنگە 
)میتاشار(  بدەم.  )میتاشار(  چەمكی  لەسەر 
خەسڵەت  زۆری  هەرە  بەشی  كە  شوێنەیە  ئەو 
بەڵام   بێت،  تێدا  شاری  تایبەتمەنییەكانی  و 
سەرجەمیان نا و دانیشتوانەكەی لە تەواوكردن و 

پەیداكردنی ئەو خەسڵەتانەدابن. 
نووسەرانی رۆمانی )سوارەكان بە قاچاغ بووكیان 
گواستەوە( لە لاپەڕە )129(دا بەتەواوی جیاوازی 
و  هەولێردا  و  سلێمانی  شاری  لەنێوان  دەكەن 
سلێمانی بە شارێكی ناتەواو و هەولێر بە شارێكی 

تەواو دەچوێنن، كە دەنووسن:
خەڵكەكەی  نەبووە..  تەواو  سلێمانی  »شاری 
هەولێر  كاتێكدا  لە  تەواوكردنی..  لە  بەردەوامن 
شارێكی تەواوە و پێویستی بە هیچی دی نییە«. 
هێشتا  )سلێمانی(  و  شارە  )هەولێر(  پێیە  بەم 
ئەوەدام  لەگەڵ  زۆر  ئاستێكی  تا  من  میتاشارە. 
هەرخۆیان  نووسەران  و  )میتاشار(ە  سلێمانی  كە 
كە  دەكەن  ئەوە  بۆ  ئاماژە  لاپەڕەدا  هەمان  لە 
هەولێرییەكان ئەوەندە لەوە دڵنیان، كە شارەكەیان 
شارێكی زۆر كۆنە و مێژووەكەی بۆ هەزاران ساڵ 
بەڵام  نووستوون.  خۆشییان  لە  دەگەڕێتەوە، 
نیگەرانی  و  ترس  لە  پڕە  دڵیان  سلێمانییەكان 
نابێت  دوو سەدە  دەزانن  دەوروبەر  هەموو  بەوەی 

هەیە و خەڵكێكی تێكەڵ دایان مەزراندووە.
ئەم  بۆ  كۆمەڵناسانە  وردبوونەوەیەكی  ئەگەر 
ئەو  زۆری  بەشێكی  پێدەچێت  بكەین،  بۆچوونانە 
سلێمانیدا  لە  بەردەوامەی  جوڵە  و  پێشكەوتن 

چەمكی شار 
لای )كاروان 
كاكەسوور و 
دوارۆژ كاروان( 
لە رۆمانی 
)سوارەكان بە 
قاچاغ بووكیان 
گواستەوە(دا 
زیاتر لە هەموو 
كارەكانی 
پێشوو 
دەكەوێتە 
بەر قسە 
لەسەركردن 
و زیاتر 
رەنگدانەوەی 
لەنێو 
تێكستەكە 
و دنیابینیی 
كاراكتەرەكاندا 
هەیە

هەستی  بەو  پەیوەندیی  زۆری  هەرە  بەشی  هەیە 
لەلایەن  هەبێت  بوونەیەوە  )میتاشار(  بە 
لەوەی  بەردەوامن  بۆیە  هەر  دانیشتوانەكەیەوە. 
)وەك كاروان و دوارۆژ دەڵێن( شارەكەیان دروست 
بكەن و گەشەی پێ بدەن. بەڵام لە بەرانبەر ئەمەدا 
)هەولێر( وەكو شارێكی بێدەنگ و زۆرجار وەستاو 
كۆنەوە  مێژووە  بەو  شانازی  تەنها  و  دەربكەوێت 
بكات، كە هەیەتی. هەربۆیە دەكرێت ئەم بۆچوونانە 
تەفسیری ئەوە هەڵبگرێت كە بێدەنگیی )هەولێر( 
لە ئاستی رووداوە هەنووكەییەكاندا و نەبوونی، یان 
لاوازیی جوڵەی سیاسی لەو شارەدا لەم رەهەندەوە 

سەرچاوەی گرتبێت.
لێدراوەتەوە  ئاوڕی  رۆمانەدا  لەم  تر  لایەنێكی 
هاوكات  جیاوازییانەدا  ئەم  خستنەڕووی  لەگەڵ 
چەند جیاوازییەكی كۆمەڵایەتی و لایەنی فەرهەنگی 
لایەنی  لە  خۆی  كە  خراوەتەڕوو،  سلێمانیش 
بچووك، بەڵام گرنگی تایبەتمەندی تاكی سلێمانیدا 

دەبینێتەوە. لە لاپەڕە 128دا هاتووە:
»ئەمە راستییە و نابێت نكۆڵی لێ بكەین.. ئەگەر 
دوای  ئەوا  سلێمانییە،  ئەو  بەریتە  هەولێر  هەموو 
بەڵام  سلێمانی،  دەبنە  تێكڕایان  مانگێك  چەند 
هەموو  تا  بەسە،  هەولێر  لەناو  سلێمانی  یەك 

دەوروبەرەكەی بگۆڕێت.«
شوێنێك،  هەر  دەچنە  كاتێ‌  »سلێمانییەكان 
شارەكەیان چەشتی خاولی قەد دەكەن و دەیخەنە 
دەزانن  وا  بن،  كوێیەك  هەر  لە  بۆیە  جانتاوە، 
خەڵكەكەی  لە  میوان  وەكو  و  خۆیانن  شاری  لە 
لەبەرچاوی  هەولێرییەكان  ئەوەیە  سەیر  دەڕوانن.. 
یەكتر شەرم دەكەن وەك سلێمانییان بدوێن، نەوەكا 
پێیان بڵێن خۆیان هەڵدەكێشن، ئەمە مانای ئەوەیە 

كە هەولێرییەكان پێیان وایە )زمان!!(ی سلێمانی 
پیرۆزە...«.

كۆمەڵێك  خاوەنی  شارێك  هەموو  بێگومان 
تایبەتمەندیی جۆراوجۆری خۆیەتی و لام وایە ئەم 
بەراوردكردنەی نووسەرانیش لەم رۆمانەدا زیاتر بۆ 
چونكە  بخەنەڕوو.  تایبەتمەندییانە  ئەو  تا  ئەوەیە 
هەرگیز دوو شاری دنیا نییە بەتەواوی لەیەك بچن، 
بەڵام ئەوەی جێی تێبینییە ئەوەیە ئەو جیاوازییانەی 
نێوان هەولێر و سلێمانی لەگەڵ ئەوەی دوو شاری 
ئەدوێن، بەڵام  بە یەك زمان  نزیكن و  لەیەك  زۆر 
جیاوازییەكان سەیر و مایەی تێڕامانن. بەو پێیەی 
جیاوازییەكە لەسەر ئاستی كولتووری و مەعریفی و 
بەشێكی پەیوەندیی بەو كەشوهەوایەوە هەیە كە بە 
بۆیە وەكو  ژیاوە،  تێیدا  درێژایی مێژوو ئەو شارە 
نەریت و كولتووری ئەو شارە نەخشی لەسەر تاك 
هاوكات  بەجێهێشتووە.  هەولێری  مرۆڤی  تاكی  بە 
ئەو بارودۆخ و ژینگەیەی لە سلێمانیدا هەبووە و تا 
ئێستاش درێژبووەتەوە، رەنگدانەوەی لەسەر ئاكار 
و بیركردنەوەی تاكەكانی ئەم شارە هەبووە، بۆیە 
ئەم  نووسەرانی  لەگەڵ  هاوبۆچوونم  منیش  رەنگە 
رۆمانە بەوەی سلێمانی  تا ئێستاش تەواو نەبووە 
و هەر لە قۆناغی )میتاشار(یدایە. بۆیە بەردەوام 
خاوەنی جوڵەی ئابووری و سیاسی و كۆمەڵایەتییە 
لە  یەكێكە  ئەمەش  نییە،  وەستاو  شارێكی  و 

تایبەتمەندییە دیارەكانی ئەم شارە.

خەونی دروستكردنی شار
لەم رۆمانەی )كاروان و دوارۆژ(دا بە وردی ئاماژە 
بە بوونی شاری سلێمانی و پێگەی سلێمانی كراوە 
شارە  ئەم  تایبەتمەندییانەی  و  جیاوازی  ئەو  و 

لەگەڵ شارەكانی تری كوردستان هەیەتی، بۆیە بۆ 
تێگەیشتن لە یەكێك لە تێماكانی نێو رۆمانەكە بە 
پێویستم زانی بە كورتی لە مێژووی دروستبوونی 

سلێمانی بدوێم.
سەرەتا گرنگە بگەڕێینەوە بۆ دروستبوونی شاری 
سلێمانی، كە تەمەنی دوو سەد تێدەپەڕێنێت. ئەم 
دروست  بابانەوە  پاشای  ئیبراهیم  لەلایەن  شارە 
بابان.  میرنشینی  پایتەختی  دەكرێتە  و  دەكرێت 
یەكێك لە تایبەتمەندییەكانی ئەم شارە ئەوەیە كە 
خۆی  كورد  كە  كوردییانەیە،  شارە  لەو  سلێمانی 
گوند  فراوانبوونی چەند  لە  تەنها  و  ناوە  بونیادی 
بونیادنەرانی  بەڵكو  نەبووە،  دروست  خێڵێكەوە  و 
بە  هەبووە  دروستكردنی شاریان  سلێمانی خەونی 
پایتەختی  بابانەكان  بۆیە  هەر  مۆدێرنەكەی.  مانا 
بۆ  گواستەوە  قەڵاچوالانەوە  لە  میرنشینەكەیان 
سلێمانی و ئەم شارەیان لە سەرجەم دانیشتوانی 
نزیكەی  گوندە  چەند  ئەم  و  سلێمانی  دەوروبەری 
ناوەندی ئێستای سلێمانی دروستكرد، بۆیە ئەگەر 
تا ئێستاش سلێمانی وەكو )شار( سەیر نەكرێت، 
كە من تا ئێستا گومانم لە بە )شار(بوونی سلێمانی 
نەبێت، كە  لەبەرچاو  ئەوەمان  ناكرێت  ئەوا  هەیە، 
بونیادنەرانی ئەم شارە خەونی دروستكردنی )شار(
دەستكەوت  گەورەترین  ئەمە  رەنگە  هەبووە.  یان 
بێت بۆ كورد خۆی، وەكو نەتەوەیەك كە خەونی 
دروستكردنی شاری هەبووبێت. هەربۆیە ئەم شارە 
لە زۆر رووەوە جیاوازە لە شارەكانی تری كوردستان، 
تا  لە رووە فەرهەنگی و كۆمەڵایەتییەكەیەوە  هەر 
لەم  رۆشنبیرییەی  جوڵە  و  سیاسی  بزاوتە  بەو 
درێژ  ئێستاش  تا  و  دەگات  هەیە  بوونی  شارەدا 

دەبێتەوە.

كۆمەڵناسان  پێناسەی  سلێمانی  ئەگەر  بەگشتی 
شارێكی كامڵ )تەواو( نەبێت، یان وەكو )كاروان و 
دواڕۆژ( لە رۆمانەكەدا ئاماژەی بۆ دەكەن دەنووسن: 
خەڵكەكەی  نەبووە..  تەواو  سلێمانی  »شاری 
قسەیەی  لەم  تەواوكردنی..«،  لە  بەردەوامن 
)میتاشار(  چەمكی  نووسەرەوە  هەردوو 
سلێمانی  دەبینین  بەشێوەیەك  دەردەكەوێت، 
شارێكە دانیشتوانەكەی بەردەوامن لە دروستكردنی 
قۆناغی  لە  هێشتا  و  بنێت  بونیادی  دەیانەوێت  و 
نەوەكانی  بڵێین  دەكرێت  هەربۆیە  شاریدایە،  میتا 
كە  هەیە  خەونەیان  ئەو  هەمان  ئێستاش 
بونیادنەرانی سلێمانی هەیان بووە، ئەویش خەونی 
دروستكردنی شارێكی كوردییە. شارێك كورد خۆی 
یەكەم بەردی بناغەكەی دانابێت و هەر خۆیشی تا 
ئەبەد بەردەوامی بە دروستكردن و گەشەسەندن و 
پەرەپێدانی بدات، تا ئەم شارە ببێتە شارێك كە 
كۆڵانەكانییەوە  و  كوچە  هەموو  بە  كوردان  مۆری 
هەبێت و بەبێ‌ سڵەمینەوە لای هەموو نەتەوەكان 

باسی بكەن.
بەكورتی ئەگەر سلێمانی تا ئێستا هەر لە قۆناغی 
میتاشاریدا بێت، ئەوا بێگومان نەوەكانی بەردەوام 
دوو  خەونە  ئەو  و  هەیە  بە)شار(كردنیان  خەونی 

سەدە زیاترە لەگەڵ نەوەكانی سلێمانیدا دەژی. 

بەر لە كۆتایی
بەناوبانگیدا  وتارێكی  لە  جەیمس(  )هێنری 
گوزارشتێكی جوانی هەیە، من حەز دەكەم لێرەدا 

وەك  خۆی بینووسمەوە، كە دەڵێت:
هەر  وەكو  كە  زیندووە،  بوونەوەرێكی  »رۆمان 
بوونەوەرێكی تر یەك پەیكەری پێكەوە لكاوی هەیە 

ئەگەر سلێمانی 
پێناسەی 
كۆمەڵناسان 
شارێكی 
كامڵ )تەواو( 
نەبێت، یان 
وەكو )كاروان 
و دواڕۆژ( لە 
رۆمانەكەدا 
ئاماژەی 
بۆ دەكەن 
دەنووسن: 
»شاری سلێمانی 
تەواو نەبووە.. 
خەڵكەكەی 
بەردەوامن لە 
تەواوكردنی..«، 
لەم قسەیەی 
هەردوو 
نووسەرەوە 
چەمكی 
)میتاشار( 
دەردەكەوێت، 
بەشێوەیەك 
دەبینین 
سلێمانی شارێكە 
دانیشتوانەكەی 
بەردەوامن لە 
دروستكردنی 
و دەیانەوێت 
بونیادی بنێت 
و هێشتا لە 
قۆناغی میتا 
شاریدایە

زیاتر  بگوزەرێت،  تەمەنی  لە  زیاتر  هەرچەندە  و 
ئاشكرا دەبێ،‌ كە لە هەر بەشێكیدا نیشانەیەك لە 

تەواوی بەشەكانی دیكەدا هەیە.«
لە  باس  دەمەوێت  )جەیمس(ەوە  قسەیەی  لەم 
یەكێك لە سیما تایبەتییەكانی نووسینەكانی كاروان 
بكەم كە )درێژنووسی(یە، یان بە گوزاریشتەكەی 
جەیمس )یەك پەیكەری پێكەوە لكاو نییە( بەڵكو 
زۆرجار تێكستەكانی فرە پەیكەر و فرە رووداون، 
زیان  هۆی  بووەتە  زۆرجار  درێژنووسییە  ئەم  كە 
هاوكات  و  )كاروان(  تێكستەكانی  بە  گەیاندن 
لە  زۆرێك  لە  پێیەی  بەو  خوێندنەوەشی.  كەم 
نووسینەكانیدا زیاد لە تێمایەك و زیاد لە رووداوێك 
هۆی  دەبێتە  زۆرجار  ئەمەش  و  هەیە  ئامادەییان 
زیانی  بە  دواجار  كە  خوێنەر(  )سەرلێشێوانی 
تێكستەكانی كاروان دەشكێتەوە، بەڵام ئەم حاڵەتە 
ئەگەرچی  و  پێدەكرا  هەستی  رۆمانەدا  لەم  كەمتر 
لە هەندێك شوێندا خوێنەر هەست بە بوونی رستە 
شێوەیەی  بەو  بەڵام  دەكات،  زیادە  پەرەگرافی  و 

كارەكانی تری نییە. 
بە گشتی )سوارەكان بە قاچاغ بووكیان گواستەوە( 
یەكێكە لەو رۆمانانە، كە دەكرێت خوێندنەوەی تری 
بۆ بكرێت بەتایبەت لە رووی تەكنیكی نووسینەوە، 
كە لام وایە لە رووی تەكنیكییەوە دەكرێت شرۆڤەی 
سەرەكیی  مەبەستی  بەڵام  بكرێت،  دەقەكە  زیاتر 

ئەم نووسینەی من لێرەدا كۆتایی دێت. 

